
ᬢ᭄ᬭᬲᬓᬶᬂᬧᬮᬭᬚ᭟᭜᭟ᬳᭀᬓᬦ᭄ᬳᬶᬤᬧ᭄ᬭᬪᬸᬩᭀᬕᬯᬢᬶ᭞ᬳᬶᬗ᭄ᬕᬶᬄᬳᬶᬤᬵ᭞ᬓᬮᬶᬦ᭄ᬢᬗᬶᬂᬮᬭᬵ᭞ᬓᬲᬶᬬᬲᬶᬬᬳᭀᬓᬦᬾ᭞ᬳᬶᬤᬢ᭄ᬯᬭᬓᬭᬸᬗᬸ᭞ᬳᬦ᭄ᬢᬩᭀᬕᬗᬦ᭄ᬤᬶᬓᬳᬭᬶᬲ᭄᭞ᬦᬄᬤᬶᬦᬶᬚ᭄ᬯᬫᬕ᭄ᬦᬄ᭞ᬳᬶᬭᬚᬦᬶᬦᬸᬤᬸᬓ᭄᭞ᬳᬶᬤᬵᬳᬗ᭄ᬕᭀᬦ᭄ᬳᬶᬭᬵᬧᬦᬓ᭄᭞ᬤᬾᬦᬶᬂᬳᬶᬭᬵ᭞ᬢ᭄ᬯᬭᬵ

ᬗ᭄ᬮᬄᬧᬦᬓ᭄ᬤᬶᬦᬶ᭞ᬳᬶᬗᭂᬫ᭄ᬩᬦ᭄ᬳᬸᬫᬢᬹᬭ᭟᭜᭟ᬩ᭄ᬘᬶᬓ᭄ᬢᬤᬄᬳᬸᬕᬶᬢᬶᬢ᭄ᬬᬂᬫᬗ᭄ᬓᬶᬦ᭄᭞ᬮᬦ᭄ᬭᬳᬤ᭄ᬬᬦ᭄᭞ᬳᬶᬗᭂᬫ᭄ᬩᬦ᭄ᬗᬸᬦ᭄ᬢᬸᬓᬂ᭞ᬓᬮᬶᬦ᭄ᬢᬂᬢᬓᬸᬢ᭄ᬫᬦᬳᬾ᭞ᬤᬾᬦᬶᬂᬢᬶᬢ᭄ᬬᬂᬢᬦ᭄ᬧᬸᬭᬸᬦ᭄᭞ᬗᭂᬢᭀᬦ᭄ᬳᬶᬤᬵᬲᬓᬤᬶᬫᬗ᭄ᬓᬶᬦ᭄᭞ᬩ᭄ᬘᬶᬓ᭄ᬚ᭄ᬯᬢᬤᬄᬢᬶᬢ᭄ᬬᬂ᭞ᬳᬧᬂᬢᬶᬢ᭄ᬬᬂᬮᬫ᭄ᬧᬸᬲ᭄᭞ᬢᬶᬢ᭄ᬬᬂᬲᬋᬂᬭᬳᬤ᭄ᬬᬦ᭄᭞

ᬳᬦ᭄ᬢᬩᭀᬕ᭞ᬗᬦ᭄ᬤᬶᬓᬭᬶᬂᬭᬳᬶᬦᬾᬓᬶ᭞ᬮᬄᬧᬭᬦ᭄ᬥᬬᬦᬶᬭᬵ᭟᭜᭟ᬦᬕᬕᬶᬡ᭄ᬦᬶᬫᬗ᭄ᬓᬶᬦ᭄ᬳᬦᬯᬸᬭᬶᬦ᭄᭞ᬦᭀᬭᬩᬶᬱ᭞ᬬᬾᬦ᭄ᬳᬗ᭄ᬭᬱᬦᬦᬵ᭞ᬲᬂᬗᬦ᭄ᬢᬪᭀᬕᬲᬯᬸᬭᬾ᭞ᬢᬓᭀᬦᬦᬯᭀᬂᬗᬶᬓᬸ᭞ᬮᬳ᭄ᬬᬳᬫᬫᬶᬮᬦᬾᬧ᭄ᬭᬧ᭄ᬝᬶ᭞ᬦᬕᬕᬶᬡ᭄ᬦᬶᬳᬗᬸᬘᬧ᭄᭞ᬮᬄᬢᬸᬢᬸᬋᬦᬶᬗ᭄ᬲᬸᬦ᭄᭞ᬳᬧᬢ

ᬫᬶᬮᬦᬾᬧ᭄ᬭᬧ᭄ᬝ᭞ᬳᬶᬧᬗᬶᬦ᭄ᬢᬾ᭞ᬳᬸᬫᬢᬸᬃᬲᬃᬯ᭄ᬯᬶᬫᬦᬗᬶᬲ᭄᭞ᬳᬯᬦᬦ᭄ᬢᬶᬢ᭄ᬬᬂᬧ᭄ᬭᬧ᭄ᬢ᭟᭜᭟ᬳᬶᬤᬭᬤ᭄ᬬᬦ᭄ᬧ᭄ᬘᬓ᭄ᬦᬸᬢᬸᬕ᭄ᬓᭂᬤᬶᬲ᭄᭞ᬲᬓᬶᬂᬢᬫᬦ᭄᭞ᬢᭀᬂᬤᬤᬶᬳᬦ᭄ᬤᭂᬕᬂ᭞ᬓᬮᬸᬦ᭄ᬢᬮᬸᬦ᭄ᬢᬮᬓᬸᬦᬾ᭞ᬢᬶᬢ᭄ᬬᬂᬦᬸᬢᬸᬕ᭄ᬭᬶᬂᬭᬶᬂᬧᬸᬗ᭄ᬓᬸᬃ᭞ᬦᬸᬢᬸᬕ᭄ᬳᬶᬤᬵᬭᬳᬤᬾᬦ᭄ᬫᬦ᭄ᬢ᭄ᬭᬶ᭞ᬭᬭᬶᬲ᭄ᬗ᭄ᬭᬜ᭄ᬚᬶᬂᬭᬶᬂᬳᬮᬲ᭄᭞ᬲ

ᬫ᭄ᬧᬸᬦ᭄ᬚᬗ᭄ᬓᬢᭂᬤᬸᬄ᭞ᬓᬍᬲᭀᬦ᭄ᬳᬶᬤᬵᬭᬳᬤ᭄ᬬᬦ᭄᭞ᬫᬭᬃᬬ᭄ᬬᬦᬦ᭄᭞ᬭᬭᬶᬲ᭄ᬗᭂᬫ᭄ᬩᭂᬂᬢᭀᬬᬦ᭄ᬳᬓ᭄ᬱᬶ᭞ᬓᬗᭂᬦ᭄ᬳᬶᬤᬭᬶᬂᬭᬕ᭟᭜᭟ᬭᬭᬶᬲ᭄ᬳᬸᬚᬦ᭄᭞ᬢᭀᬂᬤᬤᬶᬳᬫ᭄ᬧᭂᬢᬶᬦ᭄᭞ᬳᬮᬄᬩ᭄ᬬᭀᬓᬂ᭞ᬧ᭄ᬢᭂᬗᬾᬓᬮᬶᬦ᭄ᬢᬂ᭞ᬫᬫᬃᬕ᭄ᬕᬶᬫᬕᭀᬕᭀᬋᬓᬾ᭞ᬢᬶᬢ᭄ᬬᬂᬢᬦ᭄ᬳᬸᬦᬶᬂᬮᬓᬸ᭞ᬓᬾᬯᬮᬢᬶ

ᬢ᭄ᬬᬂᬫᬫᬃᬕ᭄ᬕᬶ᭞ᬲᬩᭂᬄᬢᬦ᭄ᬩᬶᬱᬳᭂᬦ᭄ᬤᬂ᭞ᬤᬤᭀᬲ᭄ᬢᬶᬢ᭄ᬬᬂᬭᬵᬢᬹ᭞ᬫᬭᬶᬓᬶᬚ᭄ᬭᭀᬦᬶᬂᬕᬸᬯ᭞ᬲᬧᬸᬦᬶᬓ᭞ᬳᬯᬦᬦ᭄ᬭᬯᬸᬄᬫᬭᬶᬓᬶ᭞ᬲᬂᬦᬕᬕᬶᬦᬶᬗᬸᬘᬧ᭄᭟᭜᭟ᬮᬫᬸᬦ᭄ᬓᬾᬢᭀᬫ᭄ᬮᬄᬲᬸᬩᬤᬶᬦᬶ᭞ᬚ᭄ᬯᬫᬕ᭄ᬦᬄ᭞ᬲᬋᬂᬮᬦ᭄ᬭᬳᬤ᭄ᬬᬦ᭄᭞ᬭᬭᬶᬲ᭄ᬫᬢᬹᬃᬳᬶᬧᬗᬶᬢᬾ᭞ᬢᬶᬢ᭄ᬬᬂᬫᬦᬸᬦᬲ᭄ᬧᬸᬧᬸᬢ᭄᭞ᬩ᭄ᬘᬶ

ᬓ᭄ᬢᬤᬄᬢᬶᬢ᭄ᬬᬂᬦᬾᬫᬗ᭄ᬓᬶᬦ᭄᭞ᬳᬧᬂᬧᬶᬲᬦ᭄ᬧᬶᬲᬜ᭞ᬩᭀᬬᬜᬦ᭄ᬤᬂᬭᬵᬢᬹ᭞ᬲᬸᬓᬬᬦ᭄ᬢᬶᬢ᭄ᬬᬂᬢ᭄ᬯᬄᬭᬸᬲᬓ᭄᭞ᬩᬲ᭄ᬓᬾᬦᬾᬲᬦ᭄᭞ᬫᬮ᭄ᬬᬢ᭄ᬢᬶᬢ᭄ᬬᬂᬢᭀᬂᬩᬦᬶ᭞ᬤ᭄ᬭᬶᬓᬶᬗᭂᬦᭀᬢ᭄ᬳᬶᬤᬾᬯ᭟᭜᭟ᬭᬤᬾᬦ᭄ᬫᬦ᭄ᬢ᭄ᬭᬶᬫᬗᬸᬦ᭄ᬢᬸᬓ᭄ᬫᬦᬗᬶᬲ᭄᭞ᬮᬦ᭄ᬳᬶᬗᭂᬫ᭄ᬩᬦ᭄᭞ᬫᬦᬶᬗᬮᬶᬦ᭄ᬦᬕ᭞ᬲᬂᬦᬕᬕᬶᬡ᭄ᬦᬶᬯᬸᬯᬸᬲᬾ᭞

